
A. KERKSPIEËL 2010 SKOP AF!

Kerkspieël is oor die jare gevestig as ’n belangrike bron van inligting vir die NG Kerk. Dit help in die nadenke oor die kerk en gemeentes se rol en funksionering. Die 2010-opname wil geen uitsondering wees nie. Die opname geskied in opdrag van die Algemene Sinode en in samewerking met die Departement Praktiese Teologie aan die Universiteit van die Vrystaat.

Elke gemeente in die NG Kerk ontvang ’n gemeentevraelys. Dit behoort teen 16 Julie 2010 in die pos te wees. Die gemeentevraelys kyk na ’n wye veld van sake wat die gemeente en sy bediening raak. Watter demografiese skuiwe vind daar onder lidmate plaas? Watter gemeentes groei en watter is in ’n stryd om oorlewing besig? Die inligting stel die kerk in staat om gemeentes beter te begelei en by te staan. 

In 2006 is die eerste keer ŉ opname onder erediensgangers gedoen. Die vraelys vorm deel van die National Church Life Survey wat internasionaal gedoen word. Die opname word weer in 2010 gedoen. Die vraelys word deur almal wat ’n betrokke Sondag die erediens bywoon, ingevul. Vrae wat gevra word is o.a.: Wat dink die lidmate hulle gemeente en eredienste, is buitestaanders welkom, gee ons om vir die gemeenskap,  ens.?

Die vraelys word weens die omvang daarvan nie aan alle gemeentes gestuur nie. Sekere gemeentes is deur middel van ’n ewekansige steekproef geselekteer. Die betrokke gemeentes is reeds per epos in die verband, ingelig. Die nodige vraelyste en dokumentasie word aan die gemeentes gestuur. Dit steekproef sluit egter nie ander gemeentes uit nie. Hulle kan ook aan die ondersoek deelneem deur dit van die Kerkspieël kantoor te versoek. Die verslag staan as Gemeentespieël bekend.

Die doel van Gemeentespieël is om aan elke gemeente, wat so versoek, terugvoer oor elke gemeente se unieke situasie te gee. So ’n gemeente moet beide die Gemeente- en Erediensganger vraelyste invul en die verslag bestel.

Wat is die produk wat aan die gemeente gelewer kan word?

1.
’n Kerkspieëlverslag wat ’n prentjie teken van die hele kerk en dit aanbied in terme van die sterkpunte en uitdagings wat aan die kerk gestel word. Hierdie is ’n maklik verstaanbare aanbieding wat perspektief bied op wat in die NG Kerk aan die gebeur is.

2.
ŉ Gemeentespieëlverslag wat die gemeente se resultate weergee, wat  met die Kerkspieëlverslag vergelyk kan word. Dit bied ’n goeie basis vir vergelyking en indringende gesprek oor die gemeente se situasie.

Gemeentes wat meer inligting verlang kan ons gerus kontak.

Dr. Kobus Schoeman en ds. Willie van der Merwe (Projekleiers: Kerkspieël 2010)

Telefoon: 012 3420092 of 0823254088.  Epos: kerkspieel@ngkerk.org.za

Terug na inhoud



B. POS VAN GEMEENTESKRIBA: NED. GEREF. KERK HOPETOWN

Die Ned. Geref. Kerk Hopetown maak graag die volgende pos van ’n gemeenteskriba bekend en vra belangstellendes om die Kerkkantoor van die gemeente by onderstaande nommer te skakel vir aansoekvorms en inligting.

Die kerkkantoor kan gekontak word op Maandae, Dinsdae, Donderdae en Vrydae vanaf 07:30 – 13:00.

Sluitingsdatum vir aansoeke: 30 Julie 2010 

Kontakpersoon en nommer: Annetjie van der Westhuizen - 053 2030067

Terug na inhoud



C. BYBELGENOOTSKAP - BYDRAES
In die jaar 1820 was dit nie net die Britse Setlaars wat na Suid-Afrika gekom het nie, hulle het ook die Bybelgenootskap met hulle saamgebring en van daar af het ons tot vandag alreeds 190 jaar hierdie taak geneem en verder voortgedra, “tot die uithoeke van die wêreld”.
Graag wil ek hiermee elke gemeente uitnooi om daardie belofte offer vir Bybelgenootskap getrou na te kom en die mikpunt van R33 per lidmaat in te samel deur watter manier ook al. Die Bybelgenootskap was ongelukkig genoodsaak om die pryse van Bybels te verhoog en daarom die verhoging in die bydrae tot subsidie vir bekostigbare Bybels. 

Die verskillende maniere om hierdie R 33 per lidmaat te bereik kan ’n verskeidenheid aktiwiteite behels. U kan stap, draf, fietsry of kompetisie loods. Watter manier vir u gemeente die mees uitdagende is, kan gedoen word.

Ons wil graag by elkeen wat die saak van die Bybelgenootskap op die hart dra, aanmoedig om sover moontlik hierdie R33 per lidmaat per gemeente te probeer haal. Daar is verskeie gemeentes wat dit al reggekry het en selfs Ringe wat die mylpaal bereik het deur hul bydraes vir elke lidmaat in die ring van R22. In die verlede was dit R22 en u moet asseblief daarop let dat dit nou elke R33 is wat ’n Bybel bekostigbaar maak vir elkeen.

Reageer asseblief positief hierop en onthou die finansiële jaar vir die Bybelgenootskap eindig einde Oktober. U het dus slegs vier maande om u projekte te loods en af te handel voor die jaar eindig.

Groetend die uwe in Christus.

(Ds. GP Barnard - Streek Voorsitter vir Bybelgenootskap Noord-Kaap)
Terug na inhoud



D. PASTORALE BERADINGSKURSUS: ’N TIEN-FASE GENESINGSMODEL
Potchefstroom: 24 Julie

Prof Wentzel Coetzer

In hierdie kursus word ’n genesingsmodel aan die orde gestel wat bestaan uit tien fases waardeur persone begelei kan word tot emosionele en geestelike genesing. Die kursus is gebaseer op die boek, Love is a choice, deur die Christen psigiaters Robert Hemfelt, Frank Minirth en Paul Meier. Dit gaan hier oor ’n model wat met vrug toegepas kan word op byvoorbeeld die begeleiding van persone met ’n probleem van mede-afhanklikheid, huweliksprobleme, enige vorm van verslawing (byvoorbeeld chemiese afhanklikheid, eetversteurings, seksuele verslawing, ens.) asook die hantering van onverwerkte emosionele pyn uit die verlede (trauma, verliese, ens).

Plek
Gastehuis aan linkerkant van hoofgebou van ALS-Groep - 2 km uit Potch op JHB pad (N12) aan linkerkant

GPS koördinate
Suid: 26.69543 Oos: 27.13456
Koste
R170 (sluit in sleutelnotas en verversings)
Tyd
08.00 – 13.00
Navrae en bespreking
0836600409 of 018-2947457 of
wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel)
R150 (plus R20 vir posgeld)

E. PROFESSOR FLIP THERON – MEDELYE

Professor Flip Theron, die man wat dit as sy lewenstaak gesien het om mense God se hart te laat sien, is Donderdagmiddag (8 Julie) in Stellenbosch aan pankreas kanker oorlede.

Hy het die meelewing en belangstelling van almal – van wie talle uit die Noord-Kaap – baie waardeer. Vir Mariana sy vrou het hy gesê: “Dit lyk my die engele kry nou name...”

Nadat hy gediagnoseer was, was hy vir nog agt maande vir sy gesin en die kerk gespaar. Dit het hom die geleentheid gegee om vir sy studente – oor wie hy passievol erg was – ’n heel laaste keer klas te gee en om ’n laaste boek – oor die geregtigheid van God soos dit na vore kom in die sakramente – te voltooi. Dit sal hopelik volgende jaar verskyn.

Daar sal seker nog baie artikels en geskrifte geskrywe word om die invloed van Flip Theron te verhaal. Hy het egter gevra dat ons hom tog nie moet verheerlik nie – alle eer, het hy gesê, kom alleen die Here toe.

Daarom sal ek net dít oorvertel: toe hy laat 1977 in Stellenbosch Welgelegen as predikant bevestig was, was ek lid van daardie gemeente. Die aand na sy intreepreek by die onthaal, het hy net vinnig kom oë wys aangesien hy haastig op pad na ’n ander geleentheid was. Hy het ingekom en vir ons gesê: “Julle sal my baie oor die genade hoor preek, die rede daarvoor is omdat ons sulke onverbeterlike groot sondaars is!”

Die roudiens word Woensdag 15 Julie 2010 om 15h00 in Stellenbosch Welgelegen gehou. Dit sal gelei word deur sy groot vriend, prof. Bram van de Beek van die Vrije Universiteit in Nederland.
(Ds. GJ Duursema – Ned. Geref. Kerk Kimberley-Bet-El)

Terug na inhoud



F. Change Agents 2010 Leadership Conference

Die Algemene Diensgroep vir Gemeente-ontwikkeling (ADGO) nooi persone wat met kinders, tieners of jong volwassenes werk, om die Change Agents se Leierskap-konferensie van 13 tot 15 Augustus in Magaliesburg by te woon. Meer inligting en die inskrywingsvorm is by www.kaapkerk.co.za – inskrywings sluit op 6 Augustus.

Terug na inhoud



Vriendelike groete

Mossie Mostert

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

